
				এই পাতাটির মুদ্রণ সংশোধন করা প্রয়োজন। 
627 বাংলাদেশের স্বাধীনতা যুদ্ধ দলিলপত্র : সপ্তম খণ্ড
তিনি শেখ মুজিবর রহমানের বিচার শুরু করার জন্য সরকারের প্রতি আহবান জানান।
স্বাভাবিক রাজনৈতিক কার্যক্রম পুনরায় শুরু করা একান্ত দরকার।
-দৈনিক পাকিস্তান,২৪ জুলাই,১৯৭১
আলেমদের প্রতি সশস্ত্র বাহিনীর সাথে সহযোগিতার আহবান
এপিপি পরিবেশিত খবরে বলা হয় যে, নেজামে ইসলাম পার্টির পার্লামেন্টারী বোর্ডের সম্পাদক সৈয়দ মনজুরুল আহসান ও যুগ সম্পাদক মওলানা আবদুল মতিন আলেম সম্প্রদায়কে সশস্ত্র বাহিনীর সাথে সক্রিয়ভাবে সহযোগিতা প্রদান এবং জনগণের নিকট দেশের মৌলিক আদর্শ ব্যাখ্যা করার আহবান জানিয়েছেন।
এক যুক্ত বিবৃতিতে তাঁরা পাকিস্তানকে বিচ্ছিন্ন করার ষড়যন্ত্র নস্যাৎ করার জন্য পাকিস্তান সশস্ত্র বাহিনীর সময়োচিত পদক্ষেপেকে অভিনন্দিত করেন এবং রাষ্ট্রবিরোধী ব্যক্তিদের নির্মুল করার ব্যাপারে তাদের গুরুত্বপূর্ণ ভূমিকার ভূয়সী প্রশংসা করেন।
বিবৃতিতে নেতৃদ্বয় বলেন, শুধুমাত্র কৃতজ্ঞতা প্রকাশ করলেই আমাদের সমস্যার সমাধান হবে না। এই মুহুর্তে সর্বাধিক প্রয়োজন হচ্ছে জাতীয় পুনর্গঠনমূলক কাজের অগ্রগতি তুরান্বিতকরণের জন্য প্রশাসন
কর্তৃপক্ষের সাথে আমাদের পূর্ণভাবে সহযোগিতা করা। বিবৃতিতে তারা রাজাকারদের দায়িত্ববোধের প্রশংসা করেন।
-দৈনিক পাকিস্তান, ২৬জুলাই,১৯৭১
সরকার পূর্ব পাকিস্তান সমস্যা যথাযথভাবে মোকবিলা করছে
করাচী, ২৯ শে জুলাই, (এপিপি)। -পাকিস্তান মুসলিম লীগের (কাইয়ুম গ্রুপ) সেক্রেটারী জেনারেল খান আবদুস সবুর গতকাল এখানে বলেছেন যে প্রদেশ যে বিপুল সমস্যার সম্মুখীন হয়েছে, পূর্ব পাকিস্তান সরকার তা যথার্থভাবে মোকাবিলা করছে।
গতকাল ঢাকা থেকে করাচী পৌছানোর পর বিমান বন্দরে তিনি সাংবাদিকদের সাথে আলোচনা করছিলেন। তিনি বলেন যে পূর্ব পাকিস্তান কর্তৃপক্ষ তাদর সীমিত সুযোগ নিয়ে সমস্যা কাটিয়ে ওঠার জন্য সম্ভাব্য সবকিছু করছেন।
পূর্ব পাকিস্তানে উপ-নির্বাচনে তাঁর দলের সাফল্যের সম্ভাবনা সম্পর্কে এক প্রশ্নের জবাবে তিনি বলেন যে, নির্বাচন সুষ্ঠ হলে পি-এম-এল এর উজ্জ্বল সম্ভাবনা রয়েছে।
খান সবুর বলেন যে পিপলস পার্টি ও নিষিদ্ধ আওয়ামী লীগের সদস্যদের মধ্যে কোন জোট হওয়া বা না হওয়া তাদেরই ব্যাপার তবে তা পূর্ব পাকিস্তানে তেমন কোন সুবিধা করতে পারবে বলে মনে হয় না।
-দৈনিক পাকিস্তান, ৩০ জুলাই,১৯৭১

				 এই পাতা শেষ সম্পাদিত হয়েছে ১৭:৫৬টার সময়, ১০ জুলাই ২০১৮ তারিখে।

